
GOUVÈNÈ CUOMO DEPLWAYE SANT KÓMANN MOBIL DFS POU KONTINYE BAY 
ASISTANS KONSOMATÈ POU MÈT KAY AK ETIDYAN YO KI PRETE LAJAN NAN 

MOHAWK VALLEY 
 

Depatman Sèvis Finansye ap vizite Johnstown nan madi 1ye septanm ak Ilion nan 
mèkredi 2 septanm pou ofri èd a konsomatè Mohawk Valley yo 

 
Gouvènè Andrew M. Cuomo jodia te anonse ke lap deplwaye anplwaye ki fòme nan 
Depatman Sèvis Finansye nan Johnstown ak Ilion pou kontinye ofri asistans 
prevansyon sezi kay a mèt kay yo ki gen difikilte finansye nan Mohawk Valley. 
Deplwaman an pral bay tou enfòmasyon ak oryantasyon a etidyan yo ki te prete lajan 
kap fè fas a difikilte pou repeye prè etidyan yo. 
 
Reprezantan yo nan Depatman Sèvis Finansye pral disponib pou rankontre konsomatè 
yo nan Sant Kòmann Mobil ajans lan nan lokal ki annaprè yo: 

• Madi 1ye septanm – Bibliyorèk Piblik Johnstown, 38 S. Market St., Johnstown 

• Mèkredi 2 septanm – Ilion Village Hall, 49 Morgan St., Ilion 
 
Anplwaye pral disponib nan chak sit de 9:30 a.m. jiska 5:30 p.m. nan jou ki spesifye yo. 
 
“Nap kontinye angajman nou pou bay asistans sou teren an pou sila yo ki ka gen 
difikilte finansye nan Mohawk Valley,” Gouvènè Cuomo te deklare. “Konsomatè yo 
kap fè fas a difikilte pèdi kay oswa difikilte pou peye fakti prè etidyan yo ta dwe konnen 
ke gen opsyon ki disponib pou ba yo soulajman finansye.” 
 
Anthony Albanese, Sipè-entandan pa Entèrim Sèvis Finansye, te deklare, “Yo 
ankouraje nenpòt mèt kay ki gen difikilte finansye grav pou pran avantaj nan pwogram 
sa a pou eksplore tout opsyon yo ki kapab disponib pou evite pèdi kay. Anplis, nou pral 
ofri konsèy sou opsyon sa yo tankou konsolide dèt ak pasyans pou sila yo ki gen 
difikilte avèk dèt etidyan.” 
 
Senatè James L. Seward te deklare, “Pèdi yon kay se yon devastasyon. Espesyalis 
asistans sa nan Depatman Sèvis Finansye se yon liy sovtaj ki kapab sove fanmi yo, 
granmoun, ansanm avèk lòt moun ki nan pwen difisil sa. Pou etidyan yo ki gen pwoblèm 
prè, resous sa yo ka ede pare a yon difikilte kredi pou tout lavi. Mwen ankouraje 
pwopriyetè yo ansanm avèk etidyan yo ki gen kesyon finansye oswa preyokipasyon pou 



Haitian Creole 

itilize resous konfyans sa a.” 
 
Senatè Hugh T. Farley te deklare, “Anpil moun ak fanmi kap viv avèk presyon terib sa 
sou posib sezi kay e yap lite chak jou pou yo anmezi pou rete nan kay yo. Krent pou 
pèdi yon kay nan fason sa kapab yon sitiyasyon ki pi difisil ke yon moun te ka andire. 
Mwen vle remèsye Gouvènè a ansanm avèk epsesyalis angaje yo nan Depatman Sèvis 
Finansye kap ede pwopriyetè kay ak etidyan yo ki nan sitiyasyon sa a, e mwen ta 
ankouraje fòtman nenpòt moun kap fè fas a posib sezi kay pou pran avantaj nan resous 
gratis sa a, konseye yo te ofri konesans ak resous nan sant kòmann mobil la nan 
Johnstown. Anplis, nenpòt moun ki gen preyokipasyon sou dèt etidyan ka benefisye 
grandman de asistans ki pral disponib nan men espesyalis enfòmasyon sa yo.” 
 
Manm Asanble Marc W. Butler te deklare, “Li enpòtan ke nou ede youn lòt pandan 
tan difisil yo. Pwogram yo kap ede edike epi ekipe pwopriyetè kay yo avèk konpetans, 
konesans ak zouti pou anpehce yo pa pèdi kay yo li non sèlman bon pou yo, li bon pou 
tout ekonomi an. Anplis, mennm kalite konesans lan enpòtan pou ede diplome kolèj yo 
peye prè etidyan yo ki an defo. Mwen aplodi pwogram tankou sa a e mwen ankouraje 
piblik la pou l patisipe nan sèvis sa a.” 
 
Manm Asanble Claudia Tenney te deklare, “Mwen kontan pou m akeyi reprezantan 
DFS yo nan Ilion. Mwen ankouraje pwopriyetè kay ki gen difikilte avèk pèdi kay ansanm 
avèk etidyan yo ki gen difikilte avèk prè pou pran avantaj de opòtinite sa a pou resevwa 
asistans ak enfòmasyon nan men pwofesyonèl ki fòme yo. Sant Kòmann Mobil la bay 
mèt kay yo ansanm avèk etidyan ki gen prè yo benefis pou rankontre dirèkteman avèk 
yon reprezantan ki kapab eksplike tout opsyon ki disponib yo.” 
 
Majistra Ilion Terry A. Leonard te deklare, “Ofisyèl Vilaj yo nan Ilion okouran de 
sitiyasyon difisil ke anpil nan rezidan nou yo ap fè fas konsènan sezi ipotèk. Mwen 
apresye efò Eta pou bay asistans pwofesyonèl ak enfòmasyon sou sitiyasyon pèdi kay 
e mwen rekonesan pou opòtinite Ilion pou òganize pwogram sansibilizasyon sa a.” 
 
Majistra Johnstown Michael Julius te deklare, “Sa a se yon pwogram ki bon anpil e 
mwen espere ke tout moun ki bezwen l, ap pran avantaj de li, espesyalman etidyan ak 
mèt kay yo ki bezwen èd pou redrese finans yo.” 
 
Vincent J. Bono, Prezidan Lejislati Konte Herkimer te deklare, “Yon inisyativ tankou 
sa a ap pèmèt mèt kay yo ki ka pa gen espesyalite nan negosyasyon finans ipotèk gen 
yon chans pou verifye epi konfime ke desizyon finansye yo solid ak diy de konfyans, e 
si non, ki kote mwen ka ale pou m jwenn èd?” 
 
Resous Eta a ki Disponib pou Pwopriyetè Kay yo 
 
Gouvènè Cuomo te lanse Pwogram prevansyon sezi kay Depatman Sèvis Finansye 
pou elaji èd a mèt kay yo kap fè fas a sezi ipotèk. Pwogram sansibilizasyon sa a vizite 
kote toupatou nan eta a ki gen pi gwo pousantaj sezi ipotèk pou l bay asistans a mèt 

kay yo gratis. Depannde sitiyasyon spesifik moun yo, reprezantan yo ka ofri mèt kay yo 
asistans nan zòn yo tankou: 

• Aplike pou modifikasyon prè ipotekè, oswa y ap bay èd pou pwopriyetè kay yo 
ki te deja ap chèche jwenn modifikasyon prè ipotekè yo. 

• Fè entèvansyon sou non pwopriyetè kay bò kote enstitisyon prè ipotekè oswa 
ajans rekouvreman yo. 

• Ede pwopriyetè kay nan kominikasyon avèk enstitisyon prè ipotekè yo oswa 
ajans rekouvreman yo. 

• Aksepte plent pwopriyetè kay ki kwè yo viktim abi enstitisyon prè ipotekè yo, 
yon fason Depatman an ka mennen ankèt sou plent yo. 

 
Devlopman Iben Etazini te dakò pou konseye nan zafè lojman mete yo disponib tou pou 
ofri asistans pou pwopriyetè kay yo. 
 
Mèt kay yo ki pa ka rankontre pèsonèlman avèk reprezantan yo ankouraje pou rele liy 
dirèk sezi ipotèk Depatman an nan, 1-800-342-3736, de 8:30 a.m. jiska 4:30 p.m., Lendi 
jiska Vandredi. Pwopriyetè kay yo ka pote plent tou sou sitwèb Depatman an, 
www.dfs.ny.gov. 
 
Yo ankouraje mèt kay yo pou pran prekosyon sou eskwokri nan sovtaj ipotèk, ki kapab 
komèsyalize pa biznis prive yo. Pa egzanp, pwopriyetè kay yo ta dwe: 

• Pran anpil prekosyon avèk moun k ap mande frè davans pou yo ka jwenn yon 
chanjman prè ipotekè yo, sove yon kay poutèt peman pa t fèt, oswa sispann 
yon sezi-ipotèk oswa taks sou vant. Lwa New York entèdi pou moun touche frè 
sa yo nan pifò ka yo. Epitou, anpil konseye lojman ki pa touche lajan ap ede 
pwopriyetè kay yo negosye avèk enstitisyon prè ipotekè yo gratis. 

• Pran anpil prekosyon avèk moun ki di yo kapab sove yon kay si yon pwopriyetè 
kay siyen oswa transfere papye kay li sou non yo pou pèmèt pwopriyetè kay la 
vin ajou nan peman prè ipotekè yo oswa pou li kapab refinanse yon prè. Yon 
pwopriyetè kay pa ta dwe janm remèt peman prè ipotekè li ba yon moun ki pa 
konpayi prè ipotekè pwopriyetè kay la san apwobasyon konpayi an. 

 
Resous pou Moun ki gen prè Etidyan 
 
Depannde sitiyasyon spesifik moun yo, reprezantan yo ka ofri mèt kay yo asistans nan 
zòn yo tankou: 

• Konsolidasyon ak reyabilitasyon prè etidyan yo. 

• Ajounman ak endiljans sou prè federal etidyan yo. 

• Enfòmasyon sou diferan aranjman metòd peman baze sou revni ki disponib 
pou etidyan ki gen prè federal. 

• Konsekans posib defo sou prè federal etidyan yo. 

• Dwa moun ki gen prè etidyan lè yon ajans kolesyon prè etidyan kontakte yo. 

• Finanse yon edikasyon kolèj enkli: sibvansyon, bousdetid, etid travay, prè 
federal etidyan, ak prè etidyan prive. 

 
DFS konseye konsomatè yo pou yo pran prekosyon sou konpayi kap chaje yo yon frè 

pou konsolide prè federal etidyan yo, aplike pou plan peman ki baze sou revni, oswa 
padon prè etidyan. Pwogram sa yo disponib gratis atravè Depatman Edikasyon Etazini. 
 
Liy dirèk gratis 
 
Yo ankouraje mèt kay yo ki pa ka rankontre pèsonèlman avèk reprezantan DFS pou 
rele liy dirèk sezi ipotèk Depatman an nan, 1-800-342-3736, de 8:30 a.m. jiska 4:30 
p.m., Lendi jiska Vandredi. Konsomatè yo ka depoze tou plent nan sitwèb Depatman 
an, www.dfs.ny.gov. 

